
		নেভিগেশ্যনলৈ যাওক
		সন্ধানলৈ যাওক
		এই পৃষ্ঠাটোৰ বৈধকৰণ হৈছে
বৰুৱানী - চাওকচোন আমাৰ আগলৈকো নাই, পাছ
লৈকো নাই, এই একেটি মাথোঁন সন্তান; তাইক বিয়া দি
উলিয়াই দিলে-মইনো বাচি থাকিমনে? 

 হৰদত্ত—তেনেহলেনো কি কৰিবা? কোন ৰজাৰ লৰা
আমাৰ ঘৰত চপনীয়া হৈ থাকিব? 

 বৰুৱানী—মই হলে সেই দৈৱজ্ঞ দুজনৰ কথাত এক
প্ৰকাৰে বিশ্বাস নকৰো যদিও আন প্ৰকাৰে কৰিব পাৰোঁ। 
কোনো ৰজাৰ লৰা যে আমাৰ ঘৰত চাপি নাথাকে সেইটো
সঁচা। আৰু আমাৰ কলিতা জাতিৰ ৰজাৰ লৰাও কতো
নাই যে ইওটা সঁচা। অথচ মই মোৰ এই একেজনী
জীয়াক বিয়া দি উলিয়াই দিবও নোৱাৰো। তাইক
আতৰলৈ পঠাই মই এক দণ্ডও জীয়াই থাকিব নোৱাৰো। 
বাৰু, কথা এটা কওঁ আপুনি যদি বেজাৰ নাপায়। 

 হৰদত্ত— মই তোমাৰ কথাত কোনো বেজাৰ নাপাওঁ। 

 বৰুৱানী—শুনক তেন্তে মই ভাবিছো আমাৰ মাই-
ছানাক মহীৰামতে বিয়া দি তাকে ঘৰ জোঁয়াই কৰি ৰাখো। 
তাৰে সৈতে আমাৰ তেজ মঙ্গহৰতো কোনো সম্বন্ধ নাই। 
সি মাথোঁন স্বজাতি। সি আমাৰ ঘৰতে ডাঙ্গৰ দীঘল
হৈছে। লৰাটোও ভাল নিৰোগী দেখিবলৈকো শুৱনি
লগতে আপোনাৰে দৰে সি বাহুবলী বীৰো। যুঁজ
লাগিবৰে পৰা সিও এই কুমলীয়া বয়সতে আপোনাৰ এজন
সেনাপতি হৈ যুঁজতো সহায় কৰিছে।

		 এই পৃষ্ঠাটো শেষবাৰৰ কাৰণে ২৪ নৱেম্বৰ ২০২০ তাৰিখে ১৬:৪৩ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

